
tamanut tunngaviusumik 9.000 kr.-inik amerlineqamissaannik siunnersuut kinguneqassaaq, 

tassa kisimiittunut katissimanatik inooqatigiittunut. 

Siusinaartumik pensionisiat pillugit Inatsisartut inatsisaanni allannguutit appasinnerpaamik 

sulisinnaassusillit qaffasinnerpaamik annertussusilinnik tigusaqartalemissaannik 

kinguneqassaaq, matumani pineqartut 5.660 kr.-inik qaffaavigineqamerinik kinguneqassalluni. 

Tamatuma saniatigut malittarisassat allanngortinneqassapput, taamaaliomikkut siusinaartumik 

pensionisianut ilanngaataanngitsumik siusinaartumik pensionisiallip aapparisaatalu aningaasat 

isertitarisinnaasaattut killiliussaq 10.000 kr.-inik amerlineqassallutik. 

2. Siunnersuutip Inatsisartunit siullermeerneqarnera 
Siunnersuut pillugu pitsaasumik oqallittoqarpoq utoqqamullu atugassarititaasut 

pitsanngorsameqamissaannut sulineq tapersersorluameqarluni. 

3. Tusarniaanermi akissuteqaatit 
Tusamiaanermi akissutigineqartut inatsisissatut siunnersuummut kakkiunneqarput, tamanna 

Inatsisartut Siulittaasoqarfiata ilusiliinissamut piumasaqaataanut naapertuuppoq. 

4. Siunnersuutip aningaasatigut kingunerisassai 
Siunnersuutip piviusunngortinneqamerani aningaasatigut kingunerisassai siunnersuummut 

nalinginnaasumik oqaaseqaatini allaaserineqarput. Tassani allassimavoq 2022-imi 

piviusunngortinneqarnissaanut 2022-imut aningaasanut inatsimmi 15 mio. kr.-inik 2023-ilu 

aallamerfigalugu ukiumut 30 mio. kr.-inik immikkoortitsisoqarsimasoq. 

5. Apeqquteqaatit 
Ataatsimiititaliap siunnersuummik suliarinninnermini atugassaminik apeqqutit arlaqartut 

akineqamissaat pillugu Isumaginninnermut Sulisoqamermullu Naalakkersuisoq 

ataatsimiititaliamit qinnuigineqarpoq. Ataatsimiititaliap apeqquteqaatai aamma 

Isumaginninnermut Sulisoqamermut N aalakkersuisup akissuteq aataasa assilineri 

isumaliutissiissummut matumunnga ilanngussatut kakkiunneqarput. Tamatuma samatigut 

ataatsimiititaliaq Isumaginninnermut Sulisoqamermullu Naalakkersuisumik ulloq 25. april 

ilisimatitsiffiusumik ataatsimeeqateqarpoq. 

6. Ataatsimiititaliap siunnersuutinik suliarinninnera 
Aningaasat utoqqalinersianut tunngaviusut amerlineqamerat ineqarnermut tapiissutit 

ilanngameqamerannik nassataqassanersoq, taamaalillunilu utoqqalinermi pensionisialinnut 

pitsaanngitsumik kinguneqassanersoq, qulaajassallugu suliarinninnerminut atatillugu 

ataatsimiititaliap soqutigisimavaa. 

Utoqqalinersiat toqqammaviusut qaffanneqamerisa ineqamermut tapiissutit ikilineqarnerinik 

kinguneqassasoq Isumaginninnermut Suliffeqarnermullu Naalakkersuisup akissuteqaataani 

allassimavoq. Naak isumaginninnikkut tunniuttakkat ilanngaavigineqareeraluarlutik 

utoqqalinersiallit pineqartut tigusartagaat amerlissasut naatsorsuutit takutippaat. 

Ineqamermut aaqqissuusseqqinnissamut, utoqqamut periusissiassamut aamma 

angerlarsimaffeqanngitsunut periusissiamut atatillugu sulinerup ingerlatiinnameqamissaa 

aamma allassimasoqarpoq. Siusinaartumik pensionisiallit isertitaannut malittarisassat 

eqqarsaatigalugit inatsimmi allannguinerup siusinaartumik pensionisiallit saniatigut 

isertissinnaasaat ilanngaavigineqaratik 10.000 kr.-inik qaffanneqamerinik aamma 

kinguneqassaaq. Taamaalilluni inatsisimmi matumani allannguineq ilanngaassisamermi 

malittarisassanik allannguinermik kinguneqassanngitsoq Naalakkersuisut akissuteqaataanni 

allassimavoq. 

Ataatsimiititaliap inassuteqaatai 

• Ataatsimiititaliami amerlanerussuteqartut Siumut aamma Inuit Ataqatigiit 
siunnersuutip akuersissutigineqamissaa inassutigaat 

Siumumiik ilaasortaatitat ilassutaasumik ima ogaasegaategarusupput: 
Nuannaarutigaarput naalakkersuisoqatigiit suleqatigiisummi utoqqaat tamakkiinerusumik 

aningaasatigut atugaat aaqqiviginiarlugit suliniutinik aallartitsimmata, qilanaaraarput 

suliniutaasa timitalersorlugit suliarilerpatigut suleqataanissatsinnut. 

Demokraatiniik ilaasortaatitag ikinnerussutegarluni imatut ogaasegaategarpog: 
Demokraatiniit utoqqamut atugassarititat pitsanngorsamissaannut tunngaviatigut 
tapersersorpaat. Taamaattorli aaqqissuusseqqinnissamut isumaqatiginninniamermi 

tapiissutinut allanut, soorlu ineqamermut tapit allanullu isertitaqarnerulemermut 

nalimmassaassutinut tunngatillugu kalluaassanngitsoq. Naalakkersuisut akissuteqaammini 
tamanna suliarineqameranik eqqaasaqanngillat, taamaattumillu utoqqamut ineqamermullu 

periusissiaq kissaatigisattuut naammassineqarnissaa nalominartoqarpoq. N aluarputtaaq 

utoqqalinermorsiallit ineqamermut tapit nalimmassameqareerpata aningaasat tigummiat qanoq 

amerlatigisut pigilertassaneraat. Taamaattumik utoqqalinermorsialinnut siusinaartumillu 
utoqqalinermorsialinnut iluaqutaavallaamavianngitsumik illuatungaanillu 

allaffissomeruliinnarnermut kinguneq artitseratarsinnaasunik aaqq iisoq arsinnaaneranik 

inissisimasoqarpoq. Isumarput attapparput Naalakkersuisullu peqqullugit 

isumaqatiginninniamermi neriorsuutigisimasartik aamma attatissagaat. 

Naleggamik ikinnerussutegarluni ogaasegaat. 
Ullumikkut utoqqalinersiutaannamik isumalluuteqartut atugarisaat amerlasuutigut ilungersu­
nartumik inissisimapput. ineqamikkut atugarisat, inuussutissaqamikkut atugarisat, 
kalaalimemit akii, nioqqutissat akii, aammalu kallerup inneranut imermullu akit, kiisalu 
kiassamermut oliamik atuisunut apeqqutaalluinnartarlutik. Tamakku tamaasa 

UPA2022/25 
J.nr.: 0l.38.01.03-00150 
J.nr.: 0l.25.01/22FM-LABU-0025 

3 



16.05.2022 UPA2022/25 

eqqarsaatigalugit ullumikkut utoqqalinersiat qaffaatissaat annikippaallaartut pingaartumik 
utooqqaat utoqqalinersiutaannarnik isumalluuteqartut artornartumik inissisimasarmata. 

Naleqqamiit erseqqissumik oqaatigissavarput maannakkut piffissanngormat utoqqartatta 

atugarisaasa pitsaanerulersinneqarnissaannut aamma utoqqalinersiat 
annertussusilersorneqarnerat eqqarsaatigalugu massakkumiik annertunerusunik utoqqarnut 
qaffaasoq artariaq alermat. 

Nunatsinni utoqqaat ataqqinartumik atugassaqassapput. Utoqqalinersiuteqarnermi 

aappaqarneq inuuniarnermut aporfilersuutassaanngilaq, aarnmalu ilaqutariit eqqarsaatigalugit 
illoqatigiinnikkut isertitat aporfilersuutigineqartariaqanngillat. Ilami massakkut utoqqaat 
ernguttaminnik imaluunniit qitornaminnik illusimasoqartarnertik aningaasaqarnikkut 
artornartorsiutigisarmassuk ilaatigut ineqarnermut tapiissutinik piaaffigineqartarlutik. 

Utoqqalinermi aappariit isertitaat aallaavigalugit ilaatigut aappaasoq sulippat aappaasoq 

pillarneqartarpoq annikitsuararsuarnik ilaatigut utoqqalinersiuteqartarlutik. Uffalu 
ukiorpassuarni inuiaqatigiinni sullissereerlutik utoqqanngornerminni 
pisinnaattitaaffiiarneqartarnertik assut inuttut naleqanngitsutut 
tunitsinnginnartunngortitaasarnertik artornartorsiutigilersarmassuk. 

Taamaattumik qaa utoqqalinersiuteqartarneq ajunngitsumik aaqqiiviginiartigu, 
taamaaliornikkut aarnma ilaqutariit utoqqartallit atugarisaat pitsanngorsassavagut, 
utoqqaammi ilaquttaminnut isumassuiuartuupput ilaqutannguamik atugarissaarnissaat 
pisinnaatill utik suleq ataaffigi uartaramikku. 

Innuttaasut toqqissisimallutik utoqqalinissaat tamatta anguniarparput, utoqqaat ataqqinartumik 
inuuneqarnissartik pisinnaatitaaffigaat, utoqqaat atugaasa oqinnerulernissaat tamatta 
anguniarparput, utoqqaat ikiortariallit ikiorneqassapput aamma angerlarsimaffimminni. 

Utoqqalinersiutit qaffanneqarnissaannut 1. januar 2022 aallartiffigalugu atulersinneqassasoq 
kissaatigisimavarput aammalu annertunerusumik ullumikkut qaffaatissanik annertunerusunik 
siunnersuuteqarsimalluta. Kisianni tamanna angusinnaasimanngilarput ajuusaarnaraluartumik. 

Kisiannili neriorsorneqarnikuuvugut I .juli 2022 aaqqiinissaq aatsaat atuutilertariaqartoq 
tassanilu tunngavilersuutigineqarluni ineqarnermut tapissuutit utoqqalinersiat 

qaffanneqarnissaannut akornutaassanngippata upernaaq manna Inatsisartut ataatsimiinnerani 
inatsisitassai narnmasseneqartariaqartut ajuusaarnarluinnartumillu tamanna Naalakkersuisunik 
naammassineqanngilaq naak arlarleriarlugu apuusseqqittaraluartugut. 

Massakkullu toqqaannartumik ilisimanngilarput utoqqalinersiat qaaffatissaat qanoq 
ineqarnerminnut tapiissutinut sunniuteqassanersut. 

Taamaattumik ullumikkornit qaffasinnerusumik utoqqalinersiutinut qaffaanissamik oqaari­
artuutigisartakkagut aalaj angi usimavagut. 

Taamatut oqaaseqarluni isumaliutissiissummilu allassimasutut paasinnilluni matumuuna 
siunnersuut ataatsimiititaliap aappas · · assanngortippaa. 

Ateq 
Siulittaasup tullia 

Eqaluk Høegh 

Aslak W. Jensen 

Emanuel Nuko 

lsumaginninnermut Sulisoqarnermullu 
Naalakkersuisoq 

ISN@nanoq.gl 

INATS ISARTUT 

Ulloq: 22-04-2022 

J.nr.:01 .38.01 .03-00150 

lsumaginninnermut Naalakkersuisumut allakkatigut apeqquteqaatit 

llaqutariinnermut Peqqissutsimullu Ataatsimiititaliap UKA2022/25-imik suliarinninnerminut atatillugu 
matumuuna allakkatigut imaattunik apeqquteqarpoq. 

1. Tunngaviusumik utoqqalinersiat qaffanneqarpata ineqarnermut tapiissutit 
naatsorsorneqartarnerannut sunniuteqarnerlussava? 

2. Sulilaarnikkut isertinneqartut utoqqalinersiat tiguneqartussat ilanngaaserneqartassappat? 

3. Aapparisap sulineruneratigut isertitaq arne ru neruneratig u 11 u utoqqalinersianut 
apparsaataassappat? 

Apeqqutigineqartut qulaani taaneqartut (kalaallisut danskisut) allakkatigut piaartumik 
akineqarnissaat ataatsimiititaliamit qinnutigineqassaaq. Akissuteqaat qarasaasiakkut 
ataatsimiititaliap allattaanut (mika@ina.alla.gl)-mut aamma lnatsisartunut 
(inatsisartut@inatsisartut.gl)-mut nassiunneqarnissaat qinnutigineqarpoq. 

Qujareerlunga, 

llaqutariinnermut Peqqissutsimullu Ataatsimiititaliaq sinnerlugu 

lnussiarnersumik inuulluaqqusillunga 

Hans Peter Poulsen 

Ataatsimiititaliap siulittaasua 

Ilaqutariinnermut Peqqissutsimullu Ataatsimiititaliamit apeqqutinut ulloq 
22. april 2022 nassiunneqartunut akissutit 

Ilaqutariinnermut Peqqissutsimullu Ataatsimiititaliap apeqqutit ataaniittut ulloq 22. apr. 2022 
nassmppai, utoqqalinersiaqarneq aamma siusinaartumik pensiomsiat pillugit Inatsisartut 
inatsisissaattut siunnersuutip maannakkut ataatsimiinnermi UP A2022-mi aappaassaanneerinneq 
sioqqullugu akineqartussatut. 

1. Tunngaviusumik utoqqalinersiat qaffanneqarpata ineqarnermut tapiissutit 
naatsorsorneq artarnerannut sunni uteqarner 1 ussava? 

Akissut: Aap, utoqqalinersiat tunngaviusumik qaffanneqarpata ineqarnermut tapiissutit 
naatsorsorneranni ilaatinneqassapput taamaattumillu ineqarnermut tapiissutit 
apparnerannut sunniuteqassallutik. 

Naalakkersuisut tamanna nalunngilaat ineqarnermullu tapiissutit pillugit 
iluarsaaqqinnermut atatillugu sulinermi suliareqqinneqassaaq, ineqarneq pillugu 
iluarsaaqqinnermi, utoqqaat pillugit periusissiami aamma angerlarsimaffeqanngitsut 
pillugit periusissiami maannakkut suliarineqarnerannut atatillugu. 

Taamaattumik utoqqalinersialinnut utoqqalinersianik tunngaviusumik qaffaaneq 
siusinaartumillu pensionisianit pisartakkat qajfasinnerpaat utoqqalinersialinnut 
atugassarititaasunik pitsanngorsaalluni sulinermut atatillugu alloriarneruvoq siulleq. 

Taamaattoq erseqqissartariaqarpoq, naatsorsuinerit tamarmik takutimmassuk, 
utoqqalinersiaqartut tamarmik kalluarneqartussat aningaasaatit namminneq atorsinnaasat 
qajfattussaasut isumaginninnikkut pisartakkanit allanit ilanngaateqaraluarpalluunniit. 

2. Sulilaarnikkut isertinneqartut utoqqalinersiat tiguneqartussat ilanngaaserneqartassappat? 

Akissut: Siunnersuut siusinaartumik pensionisiallit ukiumut 10. 000 kr. qaavatigut 
isertitaqarnissaannut periarfissiivoq, pensionisianut ilanngaataanngitsumik. Ullumikkut 
malittarisassat imaapput, siusinaartumik pensionisiaqartoq aappaqarpallu ataatsimut 
aningaasarsiaasa, siusinaartumik pensionisiat, utoqqalinersiat aamma Inunnut 
Isumaginninnikkut Isumannaallisaaneq pillugu Nunat Avannarliit isumaqatigiissutaasunit 
pensioninik pisartagaqarneq minillugit, 28. 000 kr. sinnerpagit siusinaartumik pensionisiat 
ilanngarneqassapput. Aapparisap isertitai 100. 000 kr. siulliit naatsorsuinermi 
ilanngunneqarneq ajorput. 
Siunnersuummi saqqummiuneqartumi qaqugukkut ilanngaassisoqarnissaanut aningaasanut 
killissarititaq qaffanneqarpoq 10. 000 kr. -inik 38. 000 kr-inut malittarisassat atuuttut 
malillugit 28. 000 kr. -iniit. 
Killissarititaq taanna isertitanit qaangerneqarpat, ullumikkusulli siusinaartumik 
pensionisiat ilanngarneqassapput. 

3. Aapparisap sulineruneratigut isertitaqarneruneruneratigullu utoqqalinersianut 
apparsaataassappat? 

Akissut: Utoqqalinersiaqarneq aamma siusinaartumik pensionisiat pillugit Inatsisartut 
inatsisissaannik allannguutissatut siunnersuummi saqqummiunneqartumi, soorlu akissut 2-
mi allaqqasoq, siusinaartumik pensionisialik aappaalu ataatsimut isigalugu ukiumut 10. 000 
kr. -inik, malittarisassat atuuttut malillugit qaffasinnerusumik, isertitaqarnerunissaanik 
periarfissiivoq. 

Siusinaartumik pensionisiallip aappaarisaa annertunerusumik sulissaguni taamaasillutillu 
aappariit aningaasanik killissarititaq qaangerlugu isertitaqarlutik, taava ullumikkusut 
ilanngarneqassapput. 

Utoqqalinersiaqarneq pillugu ilanngaassisarnermi malittarisassat siunnersuutip 
allanngortinngilai taamaattumillu taakku taamatut ingerlaannassapput. 

~ ussiarnersumik inuulluaqqusill unga 

